
OPĆINSKI SUD KISELJAK 
Sudiji za prethodno saslušanje- 

 
Na osnovu odredbe člana 45 stav 2 tačka i) i člana 24l stav 1 Zakona o kaznenom postupku 

Federacije Bosne i Hercegovine, podižem 
 

O P T U Ž N I C U 
Protiv: 
1. KENAN SIKIRIĆ, rođen  1983. godine. 
2. DALILA VILIĆ, rođena 1985. godine. 

 
 

Što je: 
I.Kenan Sikirić 
 
            Kao odgovorna osoba radeći poslove šalterskog radnika  na šalter- prodaji  Dioničkog 
društva  BH Telecom d.d. Sarajevo, prodajno mjesto Telecom centar Fojnica/Direkcija Travnik, u 
namjeri pribavljanja protupravne imovinske koristi za sebe  , u vremenskom periodu počev od 
30.03.2016. godine pa do 22.06.2016. godine u Fojnici, općina Fojnica , prisvojio druge pokretnine 
za sebe , koje su mu povjerene u službi, te izradio lažnu ispravu i upotrijebio je kao pravu, na način 
da je nakon što na šalteru  klijenti zatraže usluge BH Telecom Sarajevo i prezentuju dokumentaciju 
radi utvrđivanja identiteta i boniteta istih, te potpišu potrebni zahtjev i ugovor o pružanju 
telekomunikacijskih usluga (opći) te aneks ugovora kojim traže neku specifičnu uslugu kojim se 
otvori šifra (BA), pa je tako u slučaju Sabine Pamić, Nermina Jaramaz, Elvedina Dadića, Belmina 
Mačkića, Belme Pamić, Admira Durakovića, popunjavao zahtjeve za novim uslugama na ime 
navedenih osoba i to uglavnom koji se odnose na kupovinu skupocjenih telefonskih aparata, tableta 
ili računara, a zatim sačinjavao Aneks ugovora na kojim je krivotvorio potpise navedenih osoba i 
potpisivao otpremnice na ime navedenih osoba, pa je tako koristeći se dokumentima i identitetom 
stvarnih pretplatnika uzimao za sebe navedene uređaje sa velikim popustom i otplatom na rate, 
nakon čega je iste uređaje prodavao trećim licima radi sticanja protupravne imovinske 
koristi  putem Web stranice pik.ba,  a zatim da  bi prikrio navedene radnje ,  u aplikaciji pod svojom 
šifrom , otvarao novu šifru navedenim osobama (BA) što je bilo suprotno pravilima društva BH 
Telecom , te je na taj način za iznos koji prelazi 10.000 KM  oštetio  Dioničko društvo BH Telecom 
d.d. Sarajevo, Direkciju Travnik. 
 
 
 
 



 II. Dalila Vilić 
            Kao odgovorna osoba radeći poslove šalterskog radnika na šalter prodaji Dioničkog društva 
BH Telecom d.d. Sarajevo, prodajno mjesto Telecom centar Kiseljak/Direkcija Travnik u namjeri 
pribavljanja protupravne imovinske koristi za sebe  ,  vremenskom periodu počev od 03.06.2016. 
godine pa do 14.07.2016. godine u Kiseljaku, općina Kiseljak, prisvojila druge pokretnine za sebe 
, koje su joj povjerene u službi, te izradila lažnu ispravu i upotrijebila je kao pravu,  na način da je 
nakon što klijenti na šalteru zatraže usluge BH Telecom Sarajevo i prezentuju dokumentaciju radi 
utvrđivanja identiteta i boniteta istih, te  potpišu zahtjev i ugovor o pružanju telekomunikacijskih 
usluga (opći) te aneks ugovora kojim traže neku specifičnu uslugu i kojim se otvori šifra (BA),  pa 
je tako u slučaju Šemsudina Karasalihović, Elvedina Kadić, Adisa Hrvat, Senada Kečo, Anesa 
Huseinbašić popunjavala zahtjeve za novim uslugama na ime navedenih osoba i to uglavnom koji 
se odnose na kupovinu skupocjenih telefonskih aparata, tableta ili računara,  a zatim sačinjavala 
Aneks ugovora na kojim je krivotvorila potpise navedenih osoba i potpisivala otpremnice na ime 
navedenih osoba, pa je tako koristeći se dokumentima i identitetom stvarnih pretplatnika uzimala 
za sebe navedene uređaje sa velikim popustom i otplatom na rate, nakon čega je iste uređaje 
prodavala trećim licima radi sticanja protupravne imovinske koristi putem Web stranice pik.ba, te 
je navedene radnje nastojala prikriti ,  otvarajući pod svojom šifrom ili šifrom drugog uposlenika, 
novu šifru navedenim osobama (BA) što je bilo suprotno pravilima društva BH Telecom BH 
Telecom d.d. Sarajevo, te je na taj način za iznos koji prelazi 10.000 KM  oštetila  Dioničko društvo 
BH Telecom d.d. Sarajevo, prodajno mjesto Kiseljak, Direkciju Travnik. 
 
Dakle, s ciljem  pribavljanja protupravne imovinske koristi prisvojili pokretnine koji su im 
povjereni u službi i time pribavili protupravnu imovinsku korist , koja prelazi 10.000 KM, te 
izradili lažnu ispravu i upotrijebili je kao pravu. 
 
Čime  su počinili: 
 
- Kenan Sikirić, kazneno djelo Pronevjera u službi iz člana 384. stav 2. u  vezi sa stavom 1. u 
sticaju sa kaznenim djelom Krivotvorenje isprave iz člana 373. stav 1. KZ F BiH, 
  
- Dalila Vilić,  Pronevjera u službi iz člana 384. stav 2. u vezi sa stavom 1. u sticaju sa kaznenim 
djelom Krivotvorenje isprave iz člana 373. stav 1. KZ F BiH. 

